
Week 1

• Nahuli ka na ba ng magulang mo, ng pulis, o guro mong gumagawa ng 
masama? Paano mo ito natugunan?

• May nakita ka na bang taong nagbigay ng lagay sa iba? Anong nangyari?

• Kapag mahirap ang iyong kinalalagyan, madalas mo bang nilulutas ito ng 
mag-isa o agad-agad ka bang humihingi ng tulong sa iba?

CONNECT

• Manalangin na matutunan ninyong higit pang 

magtiwala sa Diyos at hindi sa sarili, sa iba, o sa pera.

 

• Magdasal na maging matuwid ang ating bansa at talikuran na 

ang mga baluktot na pamamaraan.

 

• Manalangin para sa mga pangangailangan ng bawat isa.

 

PRAYER

NOTEs

Lusot, Lagay, Lakad

WhAT

What does the 
Bible say?

Ang natatakot kay Yahweh ay lumalakad sa katuwiran, 
ngunit ang nagwawalang-bahala sa kanya ay nasa 
likong daan.      

Kawikaan 14:2

Ang lusot, lagay, and lakad ay iilan lamang sa mga karaniwang reaksyon ng 
mga Pilipino kapag nahaharap ng isang mahirap na sitwasyon o sa iba naman, 
upang makakuha ng kapanatagan, pabor, o yaman. Ang tatlong reaksyong ito 
ay madalas magkakasabay o di kaya, magkasunod kapag nangyari.

• Lusot
	 Ang	landas	ng	may	sala	ay	paliku-liko	ngunit	ang	lakad	ng	matuwid	ay	

laging	wasto.	
 Kawikaan 21:8
 
 Sinabi ni Evelyn Miranda-Feliciano sa kanyang librong Filipino	Values	and	

our	Christian	Faith,	“To	make	a	lusot	implies	cutting	corners,	side-stepping	
responsibilities,	or	wriggling	out	of	a	sticky	situation	with	cunning.” Ito 
ay nangangahulugan ng pagkawala ng mabilisan sa isang sitwasyon, na 
minsan ay sa maling paraan. Nagawa mo na bang magpalusot dati?

	

 
• Lakad
	 Mayroong	umaasa	sa	karong	pandigma,	at	may	sa	kabayo	naman	ang	

tiwala;	ngunit	ang	sa	ating	matibay	na	kuta,	ay	kapangyarihan	ng	Diyos	
na	dakila!			

Awit 20:7
 
 Lakad ang isa pang tawag sa sistema ng pagpapadrino o pagsalalay sa 

mga kakilalang may mataas na katungkulan upang maabot  ang pakay o 
makasali sa grupong ninanais. Nangyari na bang ika’y nakaligtaan dahil 
may isang gumamit ng mga koneksyon sa trabaho o kahit 

 saang pagkakataon?

	

 
• Lagay.
	 Ang	matalinong	nandadaya	ay	para	na	ring	mangmang.	Ang	suhol	ay	

sumisira	sa	dangal	ng	tao.		
 Mangangaral 7:7
  

• Sa mga natutunan mo, ano ang pinapakita ng Diyos na kailangan mong 
baguhin sa pagharap mo sa mga mahihirap na sitwasyon? 

• Nakagawa ka na ba ng lusot, lakad, o lagay noon? Ano ang sinasabi ng 
Diyos na pupwede mong gawin tungkol dito?

• Papaano ka natutulungan ng katotohanang kalooban ng Diyos ang bigyan 
ka ng lahat ng iyong pangangailangan?

• Anu-anong mga praktikal na bagay ang iyong magagawa sa buhay mo, sa 
iyong pamilya o sa trabaho upang maiwasan ang paggawa ng lusot, lakad, 
o lagay?

• May mga sitwasyon ka bang hinaharap na natutukso kang gawan ng lusot, 
lakad, o lagay? Manalangin sa Diyos na baguhin Niya ang puso mo sa bagay 
na ito.

WhATsO

WhATNOW

What is the relevance of the Word to my life?

How do I apply the Word to my life?

WORD
 Ang pagbibigay ng lagay ang nagiging panghuling hakbang ng mga 

tao kapag nagkakagipitan na. Hindi lang naman mga Pinoy ang 
gumagawa nito. Likas na ito sa tao dahil tayo ay makasalanan noon 
pa man. Mali ito sapagkat inilalagay nito ang pera bilang sentro ng 
lahat ng pangangailangan ng tao (Kawikaan 17:23, 1 Timoteo 6:10).

 
• Magtiwala sa Diyos
	 5Kay	Yahweh	ka	magtiwala,	buong	puso	at	lubusan,	at	huwag	kang	

mananangan	sa	sariling	karunungan.	6Siya	ay	sangguniin	sa	lahat	mong	
mga	balak,	at	kanya	kang	itutumpak	sa	lahat	ng	iyong	lakad.		

  Kawikaan 3:5,6
  
 Upang maiwasto ang lahat ng ito, kailangan nating maintindihan 

na ang pangunahing usapin dito ay ang pagtitiwala. Ang 
lusot ay nagpapakita ng tiwala sa sarili, ang lakad naman ay 
sa iba, at ang lagay, sa pera.  Kailangan nating magtiwala sa 
Diyos para sa ating mga pangangailangan (Roma 8:31,32).

 


